
16, నవంబర్ 2026, సోమవారం భారత్ సమాచార్

వెంకటాద్రినగర్ గణేష్ టెంపుల్‌లో ప్రత్యేక పూజలు

భారత్ సమాచార్, మేడ్చల్ మల్కాజిగిరి జిల్లా: కార్తీ క
మాసం సందర్భంగా వచ్చే కోటి సోమవారానికి

ఆధ్యాత్మికంగా ఎంతో ప్రాధాన్యత ఉంది. ఈ పవిత్రమైన

రోజును పురస్కరించుకుని మేడ్చల్ జిల్లా మేడిపల్లి  మండలం

చెంగిచెర్లలోని వెంకటాద్రి నగర్ గణేష్ టెంపుల్‌లో ప్రత్యేక
పూజా కార్యక్రమాలు భక్తి శ్రద్ధలతో నిర్వహించారు. ఈ

సందర్భంగా ఆలయంలోని ధ్వజస్తం భానికి ఆకాశ దీపం

ఎక్కించారు. ఈ కార్యక్రమానికి కాలనీవాసులు పెద్ద

సంఖ్యలో తరలివచ్చి పరమశివుడిని దర్శించుకుని ప్రత్యేక
అభిషేకాలు, పూజలు చేశారు.

కార్తీ క మాసంలో శివారాధనకు విశేష ప్రాధాన్యత ఉండగా,

ఈ మాసంలో వచ్చే సోమవారాలను భక్తులు అత్యంత

పవిత్రంగా భావిస్తారు. ముఖ్యంగా శ్రవణ నక్షత్రం కలిసివచ్చే

సోమవారాన్ని కోటి సోమవారంగా పిలుస్తారు. ఈ రోజున

ఉపవాసం ఉండి, పరమశివుడిని భక్తి తో పూజిస్తే  కోటి
సోమవారాలు ఆరాధన చేసినంత పుణ్యఫలం లభిస్తుందని

భక్తుల నమ్మకం.

కోటి సోమవారం సందర్భంగా శివాలయాల్లో రుద్రాభిషేకం,

బిల్వార్చన, ప్రత్యేక అర్చనలు, దీపారాధనలు నిర్వహించడం

ఆనవాయితీగా వస్తోంది. శివుడికి భక్తి శ్రద్ధలతో అభిషేకాలు

చేసి, బిల్వదళాలతో పూజిస్తే  ఆయన అనుగ్రహం

లభిస్తుందని భక్తులు విశ్వసిస్తారు. ఈ పవిత్రమైన రోజున

శివనామస్మరణ, ఉపవాసం, దీపారాధన చేయడం వల్ల

మనసుకు ప్రశాంతత కలుగుతుందని భక్తుల విశ్వాసం.



ఈ నేపథ్యంలో వెంకటాద్రి నగర్ గణేష్ టెంపుల్‌లో
నిర్వహించిన ప్రత్యేక పూజల్లో కాలనీవాసులు ఉత్సాహంగా

పాల్గొన్నారు. ఆలయంలో పరమశివుడికి అభిషేకాలు

నిర్వహించి, పూజలు చేశారు. భక్తులు భక్తి శ్రద్ధలతో

స్వామివారిని దర్శించుకుని తమ కుటుంబాలు

సుఖసంతోషాలతో ఉండాలని ప్రార్థిం చారు. ఆలయ

ప్రాంగణం శివనామస్మరణతో ఆధ్యాత్మిక వాతావరణాన్ని

సంతరించుకుంది.

కార్తీ క మాస పవిత్రతను చాటిచెప్పే ఈ పూజా

కార్యక్రమాల్లో కాలనీవాసులు, భక్తులు తదితరులు

పాల్గొన్నారు.

